
Tónlist fyrir athöfn 

Forspil 
 Bridge Over Troubled Water

Simon & Garfunkel

Bæn
Jarðvist á enda,
lífsgöngu lokið,
ljósið þitt slokknað,
fölnuð brá.
Virðing og þökk,
vegferðin öll
vel í huga geymd.

Hljóðnuð er röddin,
hæglátur blærinn,
helguð þín brottför
Drottins náð.
Virðing og þökk,
vegferðin öll
vel í huga geymd.

Syrgjendur kveðja,
söknuðinn finna,
sárasta harminn,
tregans tár.
Virðing og þökk,
vegferðin öll
vel í huga geymd.

Faðmi þig ljósið,
friðarins engill
fylgi þér nú
á æðra stig.
Virðing og þökk,
vegferðin öll
vel í huga geymd.

Sigurður Flosason -  
Aðalsteinn Ásberg Sigurðsson

Ég er á langferð um lífsins haf
og löngum breytinga kenni.
Mér stefnu frelsarinn góður gaf.
Ég glaður fer eftir henni.
Mig ber að dýrðlegum ljósum löndum,
þar lífsins tré gróa´ á fögrum ströndum,
við sumaryl og sólardýrð.

Þá hinsti garðurinn úti er
ég eygi land fyrir stöfnum
og eftir sólfáðum sæ mig ber
að sælum, blælygnum höfnum.
Og ótal klukkur ég heyri hringja
og hersing ljósengla Drottins syngja:
,,Velkominn hingað heim til vor!”

Sumir hverfa fljótt úr heimi hér
Skrítið stundum hvernig lífið er
Eftir sitja margar minningar
Þakklæti og trú

Þegar eitthvað virðist þjaka mig
Þarf ég bara að sitja og hugsa um þig
þá er eins og losni úr læðingi
Lausnir öllu við

Þó ég fái ekki að snerta þig
veit ég samt að þú ert hér
og ég veit að þú munt elska mig
og geyma og gæta hjá 

Og þó ég fengi ekki að þekkja þig
þú virðist alltaf getað huggað mig
það er eins og þú sért hér hjá mér
og leiðir mig um veg

Þó ég fái ekki að snerta þig
veit ég samt að þú ert  hér
og ég veit að þú munt elska mig
og geyma og gæta hjá 

Og þegar tíminn minn á jörðu hér
Liðinn er þá er ég burtu  fer
þá ég veit að þú munt vísa veg
og taka á móti mér

Bob Dylan - Ingibjörg Gunnarsdóttir

Lát akker falla! Ég er í höfn.
Ég er með frelsara mínum.
Far vel, þú æðandi, dimma dröfn,
vor Drottinn bregst eigi sínum.
Á meðan akker í ægi falla
ég alla vinina heyri kalla,
sem fyrri urðu hingað heim.

Henry Tandberg - Valdimar V. Snævarr

Drottinn er minn hirðir, mig mun ekkert bresta,
á grænum grundum lætur hann mig hvílast,
leiðir mig að vötnum þar sem ég má næðis njóta.
Hann hressir sál mína, leiðir mig um réttan veg
fyrir sakir nafns síns.
Jafnvel þótt ég fari um dimman dal, óttast ég ekkert illt,
því þú ert hjá mér,
sproti þinn og stafur hugga mig.
Þú býr mér borð frammi fyrir fjendum mínum,
þú smyr höfuð mitt með olíu,
bikar minn er barmafullur.
Já, gæfa og náð fylgja mér alla ævidaga mína,
og í húsi Drottins bý ég langa ævi.
Drottinn er minn hirðir, mig mun ekkert bresta.

23. Davíðssálmur - Margrét Scheving

Dag í senn, eitt andartak í einu,
eilíf náð þín, faðir, gefur mér.
Mun ég þurfa þá að kvíða neinu,
þegar Guð minn fyrir öllu sér?
Hann sem miðlar mér af gæsku sinni
minna daga skammti´ af sæld og þraut,
sér til þess, að færa leið ég finni
fyrir skrefið hvert á lífs míns braut.

Hann, sem er mér allar stundir nærri,
á við hverjum vanda svar og ráð,
máttur hans er allri hugsun hærri,
heilög elska, viska, föðurnáð.
Morgundagsins þörf ég þekki eigi,
það er nóg, að Drottinn segir mér:
Náðin mín skal nægja hverjum degi,
nú í dag ég styð og hjálpa þér.

Guð, ég fæ af fyrirheitum þínum
frið og styrk, sem ekkert buga má.
Auk mér trú og haltu huga mínum
helgum lífsins vegi þínum á,
svo að ég af hjartaþeli hreinu,
hvað sem mætir, geti átt með þér
daginn hvern, eitt andartak í einu,
uns til þín í ljóssins heim ég fer.

Sandell-Berg - Sigurbjörn Einarsson

Ritningarorð

Ritningarorð Minningarorð

Guðspjall

Einsöngur 
Minn bátur

Björn Eidsvåg - Halldór Benjamín Hallgrímsson 

Bæn / Faðir vor

Almennur söngur 
Nú legg ég augun aftur,
ó, Guð, þinn náðarkraftur
mín veri vörn í nótt.
Æ, virst mig að þér taka,
mér yfir láttu vaka
þinn engil, svo ég sofi rótt.

Foersom / Sveinbjörn Egilsson -  
P.C. Krossing 1820

Ég fel í forsjá þína,
Guð faðir, sálu mína,
því nú er komin nótt.
Um ljósið lát mig dreyma
og ljúfa engla geyma
öll börnin þín, svo blundi rótt.

Matthías Jochumsson -  
P.C. Krossing 1820

Blessun

Eftirspil
You’ll Never Walk Alone

Richard Rodgers - Oscar Hammerstein II 

Moldun


